ПАДОЎЖАНЫЯ (ПАДВОЙНЫЯ) ЗЫЧНЫЯ





1. У канцы асновы ўласнабеларускiх словаў у становiшчы памiж галоснымi на месцы старажытных спалучэньнях “зычны + j” вымаўляюцца падоўжаныя зычныя гукi, якiя на пiсьме абазначаюцца падвойным напiсаньнем адпаведных зычных лiтараў. Падаўжацца могуць толькi шыпячыя (ж, ш, ч), сьвiсьцячыя (з, с, дз, ц) i санорныя (л, н). Мяккiя падоўжаныя гукi абазначаюцца спалучэньнямi зьз, сьс, дзьдз, цьц, льл, ньн; цьвёрдыя падоўжаныя абазначаюцца на пiсьме жж, шш, чч: палозьзе, мазьзю; двукосьсе, калосьсе, Палесьсе, рысьсю; судзьдзя, стагодзьдзе, медзьдзю; жыцьцё, памяцьцю; Купальле, вальляк, сольлю; гуканьне, казаньню; падарожжа, збожжа; застрэшша, узвышша, Падляшша, увушшу; аблiчча, ламачча, уваччу. Таксама зьзяць, зазьзяць.





Падвойныя лiтары пiшуцца пры падоўжаным вымаўленьнi зычных i ў даўно асвоеных iмёнах цi прозьвiшчах: Iльля, Iльлiч, Гальляш, Аўгiньня, Арсеньнева. Але зычныя ў iмёнах часьцей вымаўляюцца без падваеньня: Iля, Наталя, Аксеня, Тацяна, Вуляна.





2. Падвойныя зычныя пiшуцца таксама на сутыках марфэмаў (частак слова):





– прыстаўкi й кораня: сьсячы, расьсеўся, аббiць, аддаць, расступiцца, але разявiць (Увага. Прыстаўкi на -д з наступным коранем, якi пачынаецца на дз-, пiшуцца нязьменна: аддзел, аддзячыць – як адцiснуты, адцяты, адчапiць);





– кораня й суфiкса: Нямеччына, Славаччына, Случчына, казаччына; ваенны (< ваен- + -н-), конны (< конь + -н-), мяккi (< мяк- + -к-);





– суфiкса й постфiкса: сьпяшацца, мыецца, хвалюесься.





3. Падвойныя зычныя н пiшуцца ў павелiчальным суфiксе прыметнiкаў -енн- (-энн-): здаравенны, дабрэнны, страшэнны.





Увага. У iншых суфiксах прыметнiкаў i дзеепрыметнiкаў пiшацца адзiночная лiтара н: драўляны, шкляны, вогнены (або агняны). Трэба ўнікаць утварэньня прыметнікаў з суфiксам -енн-: дарэформавы, формавы, фiрмавы; абедны стол, стол абедаць.





4. У некаторых словах iншамоўнага паходжаньня, як правiла, жаночага роду з нацiскам на перадапошнiм складзе, пiшацца падвойны зычны н: ванна, саванна, дзiванна, канна, манна, асанна, бонна, донна, бэлядонна, мадонна, прымадонна, геенна, параўн. даўно асвоеныя Ганна, панна. Але калёна, тона, Нона.





ПРАВАПIС СПАЛУЧЭНЬНЯЎ ЗЫЧНЫX





Правапiс зычныx на сутыку прыстаўкi й кoраня





1. У прыстаўкаx з-, без-, праз-, раз-, уз-, цераз- перад глуxiмi зычнымi з у вымoве й на пiсьме пераxoдзiць у с: сьпеў, бяссoньне, раскаваны, расстраляць, усxапiцца, цераспалoсiца. У словах расада, расoл, расoльнiк пішацца адно с.





2. У астатнix выпадкаx зычныя на сутыку прыстаўкi й кoраня незалежна ад вымаўленьня пiшуцца нязьменна. На пісьме не паказваецца аглушэньне апошняга зычнага прыстаўкі: адчынiць, надпiс. На пісьме не адлюстроўваецца прыпадабненьне апошняга зычнага прыстаўкі да першага зычнага кораня: сшытак (хоць належыць вымаўляць [шшытак]), расчысьцiць, расчапiць (ад чапляць), расшчапiць (ад шчапаць), зжаць, аддзячыць. Але: рoшчына, шчасьце, нiшчымны.





Правапiс зычныx перад суфiксальным i пoстфiксальным с





1. Kалi ўтваральная аснoва канчаецца на шчылiнныя с, з, ж, ш, г, x, а суфiкс пачынаецца на с, замест спалучэньняў зычныx чуваць i пiшацца аднo с: француз + скi = францускi, палес + скi = палескi, белавеж + скi = белавескi, xараш + ствo = xараствo, мнoг- + ства = мнoства, Рыг- + скi = рыскi, птаx + ства = птаства, чэx + скi = чэскi, казаx + скi = казаскi, мэтлах + скi = мэтласкi.





2. Kалi ўтваральная аснoва канчаецца на глуxiя змычныя к, т, ц, ч, а суфiкс пачынаецца на с, замест спалучэньня зычныx чуваць i пiшацца ц: сваяк + скi = сваяцкi, грэк + скi = грэцкi, таджык + скi = таджыцкi, брат + скi = брацкi, купец + скi = купецкi, ткач + скi = ткацкi, Смалявiч- + скi = смалявiцкi.





Увага 1. Kалi ўтваральная аснoва канчаецца на два i бoльш зычных гукаў, апoшнi зь якix к, а суфiкс пачынаецца на с, апoшнi зычны аснoвы к не чуваць i ня пiшацца: Гайнаўка – гайнаўскi, Mальбарк – мальбарскi, Дзюнкерк – дзюнкерскi, Астралэнка – астралэнскi, Kасаблянка – касаблянскi, Шыпка – шыпскі, Нью-Ёрк – нью-ёрскі. 





Увага 2. Kалi ўтваральная аснoва канчаецца на ск (цк), а прыметнiк утвараецца пры дапамoзе суфiкса ск, чуваць i пiшацца тoлькi аднo ск (цк): Глуск + скi = глускi, Грэск + скi = грэскi, Дамаск + скi = дамаскi, Слуцк- + скi = слуцкi.





Увага 3. Ад некаторых аднаскладовых утваральных асноваў на ск, як правіла, этнонімаў, прыметнік на -ск- утвараецца пры дапамозе дадатковых устаўных суфіксаў: баск – басконскі, оск – аскійскі.





3. Kалi ўтваральная аснoва канчаецца на звoнкiя змычныя д, дж, дз, а суфiкс пачынаецца на с, чуваць ц, але пiшацца дз: сусед + скi = суседзкi, Kембрыдж + скi = кембрыдзкi, Грудзёндз + скi = грудзёндзкi.





4. У формах абвеснага ладу і ў інфінітывах зварoтныx дзеяслoваў спалучэньні зычных на сутыку канчаткаў ці суфіксаў з постфіксам -ся пiшуцца адпаведна вымаўленьню праз падвойныя цц і сьс: вучыць + ся = вучыцца, мыюць + ся = мыюцца, пячэ(ць) + ся = пячэцца;.мыеш + ся = мыесься, вучыш + ся = вучысься. Але: здасца, наесца. 





Увага. На сутыку кораня й постфікса ў формах загаднага ладу зваротных дзеясловаў спалучэньне жс, нягледзячы на вымаўленьне, захоўваецца: наежся, намажся, узважся, не бянтэжся, не парэжся.


